
जिकलप 

अस्थिरता, अनिश्चयता मूलक भौतिक रासायनिक वस्तु केन्द्रित 
विचार बनाम विज्ञान विधि से मानव का अध्ययन नहीं हो पाया। 

रहस्य मूलक आदर्शवादी चिंतन विधि से भी मानव का अध्ययन 

नहीं हो पाया। दोनों प्रकार के वादों में मानव को जीव कहा गया 

है। 

विकल्प के रूप में अस्तित्वमूलक मानव केन्द्रित चिंतन विधि से 
मध्यस्थ दर्शन, सहअस्तित्ववाद में मानव को ज्ञानावस्था में होने 

का पहचान किया एवं कराया। 

मध्यस्थ दर्शन के अनुसार मानव ही ज्ञाता (जानने वाला), 

सहअस्तित्वरूपी अस्तित्व जानने-मानने योग्य वस्तु अर्थात्‌ 

जानने के लिए संपूर्ण वस्तु है यही दर्शन ज्ञान है इसी के साथ जीवन 
ज्ञान मानवीयतापूर्ण आचरण ज्ञान सहित सह- अस्तित्व प्रमाणित 

होने की विधि अध्ययन गम्य हो चुकी है। 

अस्तित्व मूलक मानव केन्द्रित चिन्तन ज्ञान, मध्यस्थ दर्शन, सह- 
अस्तित्ववाद-शास्त्र रूप में अध्ययन के लिए मानव सम्मुख मेरे 

द्वारा प्रस्तुत किया गया है। 

अस्तित्व मूलक मानव केन्द्रित चिंतन के पूर्व मेरी (ए.नागराज, 

अग्रहार नागराज, जिला हासन, कर्नाटक प्रदेश, भारत) दीक्षा 
अध्यात्मवादी ज्ञान वैदिक विचार सहज उपासना कर्म से हुई। 

वेदान्त के अनुसार ज्ञान ब्रह्म सत्य, जगत मिथ्या._ जबकि ब्रह्म 

से जीव जगत की उत्पत्ति बताई गई। 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

उपासना :- देवी देवताओं के संदर्भ में । 

कर्म :- स्वर्ग मिलने वाले सभी कर्म (भाषा के रूप 

में)। 

मनु धर्म शास्त्र में :- चार वर्ण चार आश्रमों का नित्य कर्म 

प्रस्तावित है। 

कर्म काण्डों में. :- गर्भ संस्कार से मृत्यु संस्कार तक सोलह 
प्रकार के कर्म काण्ड मान्य है एवं उनके 

कार्यक्रम है । 

इन सबके अध्ययन से मेरे मन में प्रश्न उभरा कि - 

सत्यम्‌ ज्ञानम्‌ अनन्तम्‌ ब्रह्म से उत्पन्न जीव जगत मिथ्या कैसे है ? 

तत्कालीन वेदज्ञों एवं विद्वानों के साथ जिज्ञासा करने के क्रम में 

मुझे :- 
समाधि में अज्ञात के ज्ञात होने का आश्वासन मिला। शास्त्रों के 

समर्थन के आधार पर साधना, समाधि, संयम कार्य सम्पन्न करने 

की स्वीकृति हुई। मैंने साधना, समाधि, संयम की स्थिति में संपूर्ण 

अस्तित्व सह- अस्तित्व होने, रहने के रूप में अध्ययन, अनुभव 

विधि से पूर्ण, समझ को प्राप्त किया जिसके फलस्वरूप मध्यस्थ 

दर्शन सह-अस्तित्ववाद वांड्रमय के रूप में विकल्प प्रकट हुआ। 

आदर्शवादी शास्त्रों एवं रहस्य मूलक ईश्वर केंद्रित चिंतन ज्ञान 

तथा परम्परा के अनुसार- ज्ञान अव्यक्त अनिर्वचनीय । 

मध्यस्थ दर्शन के अनुसार - ज्ञान व्यक्त वचनीय अध्ययन विधि 

से बोध गम्य, व्यवहार विधि से प्रमाण सर्व सुलभ होने के रुप में 
स्पष्ट हुआ। 

0. 

अस्थिरता, अनिश्चियता मूलक भौतिकवाद के अनुसार वस्तु 

केंद्रित विचार में विज्ञान को ज्ञान माना जिसमें नियमों को मानव 

निर्मित करने की बात कही गयी है। इसके विकल्प में सहअस्तित्व 

रुपी अस्तित्व मूलक मानव केंद्रित चिंतन ज्ञान के अनुसार अस्तित्व 

स्थिर, विकास और जागृति निश्चित सम्पूर्ण नियम प्राकृतिक 
होना, रहना प्रतिपादित है। 

अस्तित्व केवल भौतिक रासायनिक न होकर भौतिक रासायनिक 

एवं जीवन वस्तुयें व्यापक वस्तु में अविभाज्य वर्तमान है यही 
_ मध्यस्थ दर्शन सहअस्तित्ववाद शास्त्र सूत्र है। 

सत्यापन   

मेंने जहाँ से शरीर यात्रा शुरू किया वहाँ मेरे पूर्वज वेदमूर्ति कहलाते 

रहे। घर-गाँव में वेद व वेद विचार संबंधित वेदान्त, उपनिषद तथा 

दर्शन ही भाषा ध्वनि-धुन के रुप में सुनने में आते रहे । परिवार 
परंपरा में वेदसम्मत उपासना-आराधना-अर्चना-स्तवन कार्य 

सम्पन्न होता रहा। 

हमारे परिवार परंपरा में शीर्ष कोटि के विद्वान सेवा भावी तथा श्रम 

शील व्यवहाराभ्यास एवं कर्माभ्यास सहज रहा जिसमें से 

श्रमशीलता एवं सेवा प्रवृत्तियाँ मुझको स्वीकार हुआ विद्वता 
पक्ष में प्रश्नचिन्ह रहे । 

प्रथम प्रश्न उभरा कि - 

ब्रह्मा सत्य से जगत व जीव का उत्पत्ति मिथ्या कैसे ? 

दूसरा प्रश्न - 

ब्रह्म ही बंधन एवं मोक्ष का कारण कैसे ? 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

तीसरा प्रश्न - 

शब्द प्रमाण या शब्द का धारक वाहक प्रमाण ? 

आप्त वाक्य प्रमाण या आप्त वाक्य का उद्गाता प्रमाण ? 

शास्त्र प्रमाण या प्रणेता प्रमाण ? 

समीचीन परिस्थिति में एक और प्रश्न उभरा 

चौथा प्रश्न - 

भारत में स्वतंत्रता के बाद संविधान सभा गठित हुआ जिसमें 
राष्ट्र, राष्ट्रीयता, राष्ट्रीय-चरित्र का सूत्र व्याख्या ना होते 

हुए जनप्रतिनिधि पात्र होने की स्वीकृति संविधान में होना । 

बोट-नोट (धन) गठबंधन से जनादेश व जनप्रतिनिधि 

केसा ? 

संविधान में धर्म निरपेक्षता - एक वाक्य एवं उसी के साथ अनेक 

जाति, संप्रदाय, समुदाय का उल्लेख होना।   

संविधान में समानता - एक वाक्य, उसी के साथ आरक्षण का 

उल्लेख और संविधान में उसकी प्रक्रिया होना। 

जनतंत्र - शासन में जनप्रतिनिधियों की निर्वाचन प्रक्रिया में वोट 

नोट का गठबंधन होना। 

ये कैसा जनतंत्र है ? 

4. इन प्रश्नों के जंजाल से मुक्ति पाने को तत्कालीन विद्वान, 

वेदमूर्तियों, सम्मानीय ऋषि महर्षियों के सुझाव से - 

() अज्ञात को ज्ञात करने के लिए समाधि एक मात्र रास्ता बताये 

जिसे मैंने स्वीकार किया। 

(2) साधना के लिए अनुकूल स्थान के रूप में अमरकण्टक को 

स्वीकारा। 

(3) सन्‌ 950 से साधना कर्म आरम्भ किया। 

सन्‌ 960 के दशक में साधना में प्रौढ़ता आया। 

(4) सन्‌ 970 में समाधि सम्पन्न होने की स्थिति स्वीकारने में 

आया । समाधि स्थिति में मेरे आशा विचार इच्छायें चुप 

रहीं। ऐसी स्थिति में अज्ञात को ज्ञात होने की घटना शून्य 
रही यह भी समझ में आया। यह स्थिति सहज साधना हर 

दिन बारह (2) से अट्टारह (8) घंटे तक होता रहा। 

समाधि, धारणा, ध्यान क्रम में संयम स्वयम्‌ स्फूर्त प्रणाली 

मैंने स्वीकारा। दो वर्ष बाद संयम होने से समाधि होने का 

प्रमाण स्वीकारा। समाधि से संयम सम्पन्न होने की क्रिया 

में भी 42 घण्टे से 8 घण्टे लगते रहे । फलस्वरुप संपूर्ण 
अस्तित्व सह-अस्तित्व सहज रूप में रहना होना मुझे 
अनुभव हुआ । जिसका वाह्ढमय ' मध्यस्थ दर्शन 

सहअस्तित्ववाद शास्त्र के रुप में प्रस्तुत हुआ। 

2. सहअस्तित्व :- व्यापक वस्तु में संपूर्ण जड़ चैतन्य संपुक्‍त एवं 

नित्य वर्तमान होना समझ में आया। 

सहअस्तित्व में ही :- परमाणु में विकासक्रम के रुप में भूखे एवं 

अजीर्ण परमाणु एवं परमाणु में ही विकास पूर्वक तृप्त परमाणुओं 
के रूप में जीवन होना, रहना समझ में आया। 

सहअस्तित्व में ही :- गठनपूर्ण परमाणु चेतन्‍्य इकाई- जीवन रुप 

में होना समझ में आया। 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

सहअस्तित्व में ही :- भूखे व अजीर्ण परमाणु अणु व प्राणकोषाओं 

से ही सम्पूर्ण भौतिक व रासायनिक रचनायें तथा परमाणु अणुओं 
से रचित धरती तथा अनेक धरतियों का रचना स्पष्ट होना समझ 
में आया । 

अस्तित्व में भौतिक रचना रुपी धरती पर ही यौगिक विधि से 
रसायन तंत्र प्रक्रिया सहित प्राणकोषाओं से रचित रचनायें संपूर्ण 
वन-वनस्पतियों के रूप में समृद्ध होने के उपरांत प्राणकोषाओं से 
ही जीव शरीरों का रचना रचित होना और मनुष्य शरीर का भी 
रचना सम्पन्न होना व परंपरा होना समझ में आया। 

सहअस्तित्व में ही :- शरीर व जीवन के संयुक्त रुप में मानव परंपरा 

होना समझ में आया। 

सहअस्तित्व में, से, के लिए :- सहअस्तित्व नित्य प्रभावी होना 

समझ में आया। यही नियतिक्रम होना समझ में आया। 

नियति विधि :- सहअस्तित्व सहज विधि से ही :- 

० पदार्थ अवस्था 

० प्राण अवस्था 

० जीव अवस्था 

० ज्ञान अवस्था 

और 

०. प्राणपद 

०. भ्रांति पद 

० देवपद 

० दिव्यपद 
५५५७४.40॥9ए957.0792



० विकास क्रम, विकास 

० जागृतिक्रम, जागृति 

तथा जागृति सहज मानव परंपरा ही मानवत्व सहित व्यवस्था समग्र 
व्यवस्था में भागीदारी नित्य वैभव होना समझ में आया। इसे मैंने 

सर्वशुभ सूत्र माना और सर्वमानव में शुभापेक्षा होना स्वीकारा 
फलस्वरूप चेतना विकास मूल्य शिक्षा, संविधान, आचरण 

व्यवस्था सहज सूत्र व्याख्या, मानव सम्मुख प्रस्तुत किया हूँ। 

भूमि स्वर्ग हो, मनुष्य देवता हो 
धर्म सफल हो, नित्य शुभ हो। 

- ए. नागराज 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

भूमिका 
इस अनुभवात्मक अध्यात्मवादी प्रबंध को मानव के कर 

कमलो में अर्पित करते हुए परम प्रसन्नता का अनुभव कर रहा 
हूँ । 

अनुभवात्मक अध्यात्मवाद अपने में अनुभवमूलक विधि 
से जीता जागता हुआ मानव की आपसी चर्चा है या दूसरी 
भाषा में अनुभवमूलक विधि से जीता जागता विवेक और 
विज्ञान की परामर्शात्मक प्रस्तुति है । 

सोभाग्य यह रहा कि सह-अस्तित्व रूपी अस्तित्व में 
अनुभव करने और उसकी अभिव्यक्ति को प्रस्तुत करने की 
सुखद घटना मेरे इस शरीर यात्रा में घटित हुई । यह मेरे ही 
स्वयं स्फूर्त जिज्ञासा की परिणिति रही । नियति के अनुसार, 
अनुभव को व्यक्त करने का स्वरूप, प्रक्रिया, लक्ष्य और दिशा 

मुझे स्पष्ट हुई, जिसके आधार पर इस कृति की रचना संभव हो 
पाई । 

  

जितनी भी सुनी हुई बातें हैं, उसके सार संक्षेप में, मेरे 
स्वयं को प्रमाणित होना ही, मेरा उद्देश्य बना रहा । इसी 

मानसिकता की गति जिज्ञासा में, जिज्ञासा शोध में, शोध 

अनुसंधान में प्रवर्तित होने के फलस्वरूप, नियति के अनुरूप 
होना संभव हो गया । अनुभवात्मक अध्यात्मवाद पूरा प्रबंधन 
रूप में साकार हुआ । 

इस अभिव्यक्ति की संप्रेषणा में यही आशय निहित है 

कि अपने में अनुभव को भाषा रूप देना बन गया है। उसी 
प्रकार इसे अध्ययन करने वाले हर व्यक्ति में, भाषा को अर्थ 

रूप में स्वीकारने की महिमा समाई हुई है । इसी विश्वास से 
इसको मानव में, से, के लिए अर्पित करना संभव हुआ । 

यह में अथ से इति तक अनुभव किया हूँ कि 
अनुभवमूलक विधि से किया गया सूझ-बूझ अर्थात्‌ लक्ष्य और 
दिशा के अनुसार योजना और कार्य योजना तथा फल परिणाम 
- ऐसे फल परिणाम का अनुभव के अर्थ में सार्थक होना ही 
सर्वमानव॒ सौभाग्य का स्वरूप होना पहचाना गया । इसी 
कारणवश इसे मानवता के लिए अर्पित किया गया है। इसी से 

अर्थात्‌ अनुभवमूलक प्रणाली से न्यायपूर्वक जीना, समाधानपूर्वक 
जीना, व्यवस्था में जीना, समग्र व्यवस्था में भागीदारी करना, 

यह सभी संभव हो चुका है। 

समग्र व्यवस्था में भागीदारी करने का तात्पर्य - मानवीय 

शिक्षा कार्य में, न्याय सुरक्षा कार्य में, परिवार की आवश्यकता 

से अधिक उत्पादन कार्य में, लाभ-हानि मुक्त विनिमय कार्य में, 
स्वास्थ्य-संयम कार्य में भागीदारी करने से है । 

हम यह भी अनुभव कर चुके हैं कि हर समझदार मानव 
परिवार का समाधान समुद्धिपूर्वक जीना सुलभ होगा । मेरा यह 
भी विश्वास है कि हर मानव अर्थात्‌ प्रत्येक नर-नारी समाधान, 

समृद्धि के प्यासे हैं । यह प्यास तृप्ति में परिवर्तित हो, यही इस 
अनुभव दर्शन का मूल उद्देश्य है । 

इसका मानव में स्वीकृत होना, नियति विधि और नियति 
होने के आधार पर इसका लोकव्यापीकरण होना आवश्यक है । 

इसे स्वीकारने के उपरान्त ही, इसे प्रस्तुत किया । 

मुझे पूरा भरोसा है कि मानव कुल में आदि काल से 
बनी हुई अभ्युदय की अपेक्षा प्रयासों के क्रम में यह ग्रन्थ 
सार्थकता की मंजिल तक पहुँचाने में उपयोगी होगा । 

जय हो ! मंगल हो !! कल्याण हो !!! 

  

- ए. नागराज 
ए नागराज, प्रणेता एवं लेखक मध्यस्थ दर्शन (सहअस्तित्ववाद)

के भ्रमित स्थिति में मानवीयता के विपरीत जीवों के 
सदृश्य जीना देखने को मिलता है, जबकि मानव की 
मोलिकता मानवीयता ही है । जागृति सहज विधि से 
मानवीयता स्वयं स्फूर्त विधि से प्रमाणित होती है । 

का अनुभव (जागृति) के पश्चात्‌ नेतिकता पूर्वक मानव 
व्यवस्था में भागीदारी को निर्वाह कर पाता है, 

चरित्रपूर्वक व्यवहार करता है और संबंध, मूल्य, 
मूल्यांकन, उभयतृप्तिपूर्वक जी पाता है | यही सुख, 
सुन्दर ओर समाधानपूर्वक जीने की कला का स्वरूप 
है । 

का जागृति के अनन्तर हर व्यक्ति स्वाभाविक रूप में 
असंग्रह प्रतिष्ठा को समुद्धिपूर्वक, स्नेह प्रतिष्ठा को 
पूरकतापूर्वक, विद्या प्रतिष्ठा को जीवन विद्यापूर्वक, 
सरलता प्रतिष्ठा को सह-अस्तित्व-दर्शनपूर्वक, अभय 

प्रतिष्ठा को मानवीयतापूर्ण आचरणपूर्वक वैभवित होने 
के लिए कार्य करता हुआ देखने को मिलता है । 

का जागृत जीवन ही ज्ञाता है, जीवन सहित सम्पूर्ण 

अस्तित्व ज्ञेय है और जागृत जीवन का परावर्तन 
क्रियाकलाप ही ज्ञान है । 

का आशा बंधन इन्द्रियों द्वारा सुखी होने के रूप में, 
विचार बंधन व्यक्ति द्वारा अपने विचारों को श्रेष्ठ 
मानने के रूप में और इच्छा बन्धन रचना कार्य की 

श्रेष्ठठा को स्पष्ट करने के रूप में होता है । 
का जीवन नित्य होने के कारण अस्तित्व में ही वर्तमान 

रहता है। यही मानव शरीर यात्रा समय में मानव 
कहलाते हैं, शरीर त्यागने के उपरांत यही देवी, 

देवता, भूत-प्रेत कहलाते हैं । 

अनुभवात्मक अध्यात्मवाद ध 

अध्याय 4 

ज्मीग्ष्ता एवमू प्रसरुताव 
सुदूर विगत से ही अध्यात्मवादी, अधिदेवीयवादी और 

अधिभौतिकवादी विचार मानव-मानस में स्मृति और श्रुति के 

रूप में हैं। कल्पनाओं-परिकल्पनाओं के आधार पर वाइ़मय 

रचना बहुत सारा हुआ है। इसमें अनेकानेक मानव ने भागीदारी 

का निर्वाह किया घोर परिश्रम किया । इसी क्रम में घोर तप, 

योगाभ्यास, यज्ञ, दान के रूप में भी अपने-अपने आस्थाओं के 

साथ जीकर दिखाया अथवा करके दिखाया । इन्हीं सब कृत्यों 

को आदर्शवादी कृत्य भी मानते आये हैं । क्योंकि ये सब 

कृत्यों को सब नहीं कर पाते थे । न करने वाले के लिए, करने 

योग्य कृत्यों के रूप में सभी प्रकार के धर्म ग्रंथ बताते आये । 

ये सब करने के उपरांत भी अध्यात्म, देवता और ईश्वर ये सब 

रहस्य में ही रहे । रहस्य की परिभाषा है - हम मानव जो कुछ 

जानते नहीं है वह सब रहस्य होना समीक्षित हुआ । इस विधि 

से नहीं जानते हुए मनवाने के जितने भी प्रयास हुए वह सब 

आस्थावादी कार्यकलाप के रूप में गण्य हुआ । आस्था का 

परिभाषा ही है नहीं जानते हुए किसी के अस्तित्व को स्वीकार 

करना । यह सर्वविदित है । 

ईश्वर, अध्यात्म और देवी-देवता के अधीनता में ही 

जीव जगत होना वाड़मयों में बताया गया है । अनजान 

घटनाओं की व्याख्या करने के क्रम में जीव-जगत अध्यात्म, 

देवी-देवता और ईश्वराधीन है इसके समर्थन में बहुत कुछ 

  

  

  

ए नागराज, प्रणेता एवं लेखक मध्यस्थ दर्शन (सहअस्तित्ववाद)

लिखा गया है । इन सभी प्रयासों का महिमा सहित अर्थात्‌ 

बहुत सारे साधनों को नियोजित करने के उपरांत भी अध्ययन 

विधि से कोई प्रमाण, अनुभव विधि से कोई प्रमाण, प्रयोग 

विधि से कोई प्रमाण और व्यवहार विधि से कोई प्रमाण मिला 

नहीं । जबकि कोई मानव रहस्य को वरता नहीं । आस्था के 

आधार पर अपने कल्पनाशीलता के अनुरूप रहस्य को सजाने 

गया वही वांज़मय का स्वरूप बना । इसका आधार केवल 

मानव सहज कल्पनाशीलता-कर्म स्वतंत्रता ही है और मानव 

कर्म करते समय स्वतंत्र, फल भोगते समय परतंत्र रहा । 

इस समीक्षा को यहाँ इसीलिये प्रस्तुत किये हैं कि हर 

मानव सत्य, समाधान, व्यवस्था, न्याय, समृद्धि, अभय, सह- 

अस्तित्व को प्रमाणित करना चाहते हैं । हर मानव जन्म से ही 

सत्य वक्‍ता होता है इसलिए सत्य बोध होने की आवश्यकता 

है। भौतिकवादी और आदर्शवादी विधि से सत्यबोध होना 

मानव जाति के लिए प्रतीक्षित है । इसलिए सर्वतोमुखी समाधान 

और न्यायबोध होना अभी तक प्रतीक्षित है, अर्थात्‌ 20वीं 

शताब्दी के दसवें दशक तक प्रतीक्षित है । विक्रम शताब्दी के 

अनुसार 2052 आषाढ़ मास तक प्रतीक्षित है । इसी सर्वेक्षण, 

निरीक्षण और परीक्षण के आधार पर “ अनुभवात्मक 

अध्यात्मवाद _ की आवश्यकता को पहचाना गया । 

  रहस्यमय और सुन्दर कल्पना के आधार पर अर्थात्‌ 

मनलुभावन विधि से वांड्रमयों में मोक्ष और स्वर्ग की कल्पनाएँ 

प्रस्तुत की गई है । जहाँ तक मोक्ष की बात है अध्यात्म विधि 

से ऐसा बताया गया है कि जीवों के हृदय में आत्मा रहता है । 

अनुभावत्मक अध्यात्मवाद उ 

बह आत्मा ब्रह्म में अथवा परमात्मा में विलय हो जाता है। 

इसके लिये ब्रह्म ज्ञान ही एकमात्र शरण स्थली बताया गया । 

कुछ प्रणेताओं का कहना है यह एकांत विधि से संभव है और 

कुछ प्रणेताओं का कहना है घोर तप से, कुछ प्रणेताओं का 

कहना है योगाभ्यास से, संघ के शरण में जाने से, और कुछ 

प्रणताओं का कहना है योग और संयोग से, होता है । ये सब 

मोक्ष के सम्बन्ध में बताए गए उपायों के क्रम में इंगित कराया 

गया । इंगित कराने का तात्पर्य स्वीकारने योग्य तरीके से है । 

और भी कुछ प्रणेता लोगों का कहना है कि प्रलय काल में 

परिणाम मोक्ष के रूप में जीव-जगत, ब्रह्म में अथवा देवी, 

देवता में विलय हो जाता है। ( वह' का तात्पर्य ऊपर कहे गये 

अध्यात्म, ईश्वर, देवी, देवताएँ) सबका कल्याण करेगा तब 

तक ईश्वरीय नियमों के साथ-साथ जीना ही धर्म संविधान है । 

ऐसा बताया करते हैं । 

जहाँ तक स्वर्ग की बात है इसे, इस धरती से भिन्न 

स्थली में संजोने का वांड्रमयों में प्रयत्त किया । उन-उन लोक 

में कोई देवी-देवता का होना और उन्हीं के आधिपत्य में उनका 

सौन्दर्य और सुख रहने का विधि से बताया गया है । इन 

वांड्रमयों में स्वर्ग को सर्वाधिक सम्मोहनात्मकम और आकर्षक 

विधियों से सजा हुआ बताया गया है वहाँ पहुँचने के लिए जो 

ज्ञात स्थिति है वह पुण्य ही एक मात्र पूंजी बताई गई है | पुण्य 

को पाने के लिए स्वार्थी को परमार्थी होना आवश्यक बताया । 

अतिभोग-बहुभोगशीलता गलत है । इसी के साथ-साथ स्वर्ग 

की अहता को पूरा करने के लिए त्याग का उपदेश दिया गया। 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

ज्यादा से ज्यादा सुख-सुविधावादी वस्तुओं का दान योग्य पात्रों 

को करने से स्वर्ग में अनंत गुणा सुख सुविधाएं मिलने का 

आश्वासन किताबों में लिखा गया । ध्यान, स्मरण, कृत्यों को 

पुण्य कमाने का स्त्रोत बताया गया । इसी के साथ-साथ 

अवतारी आचार्य, गुरू, सिद्ध, आश्वासन देने में समर्थ व्यक्तियों 

का सेवा, सुश्रुष, उनके लिए अर्पित दान, स्तुति, कीर्तन ये सब 

पुण्य कमाने का विधि बताए | इसी के साथ-साथ परोपकार, 

जीव, जानवर, पशु पक्षीयों के साथ प्रेम, फूल-पत्ती, पेड़ के 

साथ दया करने को भी कहा । साथ ही मन को धोने और 

स्थिर करने की बातें बहुत-बहुत कही गयी है । इन सभी 
उपदेशों का भरमार रहते हुए भी भय, प्रलोभन और आस्थावादी 

कृत्यों से अधिक मानव परंपरा में इस समूची धरती में ओर कुछ 

होना देखने को नहीं मिला । अर्थात्‌ उपदेश के रूप में जो बातें 

कहते आये हैं उसके अनुरूप कोई प्रमाण होता हुआ देखने को 

नहीं मिला । इसी समीक्षा के आधार पर ही ““अनुभवात्मक 

अध्यात्मवाद _ की परमावश्यकता को स्वीकारा गया । 

दूसरे विधा से मानव सहज कल्पनाशीलता, कर्मस्वतंत्रता 

के आधार पर विचारों का उन्नयन हुआ, जिसको हम भौतिकवादी 

विचार कह रहे हैं । सम्पूर्ण कल्याण का आधार सुख-सुविधा 

और स्वर्ग का स्वरूप भौतिक वस्तु ही होना बताया गया । इसे 

अधिकांश लोकमानस में स्वीकारा भी गया । इस प्रकार अदृश्य 

के प्रति आस्थान्वित होना, दूसरे विधि से जो दृश्यमान वस्तुएँ है 

उसी को सम्पूर्ण सुख-सुविधा का आधार या विकास का 

आधार मान लेना देखा गया । भौतिकवाद भय और प्रलोभन 

के बीच झूलता हुआ संघर्षशील, संघर्षमयथ मानसिकता को 

तेयार करता हुआ देखा गया । भौतिकवाद का सार बात 

समीक्षा के रूप में यही मिलता है कि संघर्ष के लिए तैयार 

रहना परमाणु, अणु और अणु रचित पिण्डों का कार्यकलाप है। 

उसी क्रम में मानव भी एक रासायनिक-भौतिक वस्तुओं से 

रचित पिण्ड है । इनको सर्वाधिक संघर्ष करने का हक है । 

इसका प्रयोग करना ही प्रगति और विकास बताया गया है । 

यह भय, प्रलोभन निग्रह बिन्दुओं में फँसा हुआ आस्थाओं से 

टूटकर स्वर्ग में मिलने वाला सभी चीजें यहीं मिलने का 

संभावना बना । उसके लिए आवश्यकीय संघर्ष को जैसा-जैसा 

भौतिकवादी शिक्षा में शिक्षित हुए वैसे-वैसे अनेक तरीकों 

सहित संघर्ष करने के लिए प्रवृत्तियाँ बुलंद होते ही आया, 

अर्थात्‌ बढ़ता ही आया । जबकि हर मानव भय और प्रलोभन 

रूपी भ्रमवश ही संघर्ष करता है । आदि काल से कबीला युग 

तक भी भय और प्रलोभन रहा । प्राकृतिक प्रताड़ना से भयभीत 

रहा हुआ मानव जाति को राजा और गुरु ने मिलकर स्वर्ग और 

मोक्ष का, जान-माल की सुरक्षा का आश्वासन देते रहे । 

कबीला युग तक में संघर्षशीलता हाथ, पेर, नख, घूंसा, पत्थर, 

डंडा, तलवार तक पहुँच चुके थे । जैसे ही राजदरबार आया, 

समर शक्ति संचय विद्या में समुन्नत क्रिया के नाम से जो कुछ 

भी किया वह सब बन्दूक, बारूद, हथगोला, गुलेल प्रणाली, 

धनुष प्रणाली के साथ-साथ राडर प्रणाली जुड़कर वध, 

विध्वंसात्मक जैविक रासायनिक अणुबमों को दूर मार, मध्यम 

मार, निकट मार विधियों को विधिवत तकनीकी पूर्वक हासिल 

  

ए नागराज, प्रणेता एवं लेखक मध्यस्थ दर्शन (सहअस्तित्ववाद)

किया । इसमें भय स्वाभाविक रूप में बरकरार रहना पाया 

गया। प्रलोभन, छीना-झपटी, वंचना-प्रवंचना, द्रोह-विद्रोह पूर्वक 

और छल-कपट-दंभ-पाखंड पूर्वक परस्पर शोषण चरमोत्कर्ष 

रूप धारण किया । प्रलोभन के रूप में संग्रह-सुविधा उद्बेलित 

करता ही आया । इसका तात्पर्य यह हुआ आदिकाल में जो 

भय और प्रलोभन रहा है, उसे नर्क के प्रति भय और स्वर्ग के 

प्रति प्रलोभन के रूप में आदर्शवाद ने स्थापित किया, भौतिकवाद 

से सुविधा, संग्रह, भोग, अतिभोग में प्रलोभन, दूसरे का 

अपहरण, छीना-झपटी, लूट-खसोट करते समय सामने वाला 

कुछ कर जायेगा, इस भय के मारे दमनशील उपायों को 

अपनाने के आधार पर संघर्ष मानसिकताएँ सज गया । इसी में 

सर्वाधिक व्यक्तियों का मन प्रव॒त्त रहना पाया जाता है। इसका 

पहला साक्ष्य संग्रह, द्वितीय साक्ष्य दमनकारी उपायों के प्रति 

पारंगत रहना ही है । ऐसे दमनकारी उपायों से लैस रहने के 

लिए व्यक्ति, परिवार और हर समुदाय अधिकाधिक सुसज्ित 

होने के लिए यत्न, प्रयत्न, कर्माभ्यास, युद्धाभ्यास करता हुआ 

समूची धरती में दिखाई पड़ता है । इन्हीं गवाहियों के साथ 

आदिकालीन अर्थात्‌ झाड़ के ऊपर, गुफा, कन्दराओं में झेलते 

हुए समय में जो मानव मानसिकता में भय सशंकता सर्वाधिक 

प्रकोप किया था वह यथावत्‌ रहा है । उसके साथ प्रलोभन 

मानसिकताएँ धीरे-धीरे बढ़ते हुए समूचे धरती की सम्पदा का 

हर व्यक्ति अपने तिजोरी में बंद कर लेने की कल्पना करता 

हुआ स्थिति को सर्वेक्षित किया जा सकता है । इसका गवाही 
यही है संग्रह का तृप्ति बिन्दु नहीं है । 

ऊपर कहे सम्पूर्ण विश्लेषण और समीक्षा के मूल में 

मानव मानसिकता ही अनुप्राणन वस्तु है । स्वर्ग-नर्क भय, 

प्रलोभन, सुविधा संग्रह भोग-अतिभोग इन खाकों में, इन कक्षों 

में, इन गतियों में मानव जाति का स्वरूप एक दूसरे के बीच 

विश्वास का सूत्र व्याख्या करने में असमर्थ रहा है। इसलिये सर्व 

मानव के परस्परता में भी सह-अस्तित्व नित्य प्रभावी होने सहज 

सत्य को, यथार्थता को, वास्तविकता को शिक्षागम्य, लोकगम्य, 

लोकव्यापीकरण कार्यक्रमों सहित “अनुभवात्मक 

अध्यात्मवाद_ मानवीयतापूर्ण मानव मानस के लिए अति 

आवश्यक समझा गया है । इसीलिये, अस्तित्व सहज सह- 

अस्तित्व रूपी ध्रुव, मानव स्वीकृत प्रामाणिकता रूपी श्लुव के 

मध्य में अनुभव सहज अनिवार्यता, आवश्यकता, प्रयोजन और 

उसकी निरंतरता को ज्ञान सम्मत विवेक सम्मत और विज्ञान 

सम्मत विधि से मैनें प्रस्तुत किया है । 

    

  

ऐल्ठ्रिय तृप्ति क्षणिक, बौद्धिक तृप्ति ठीर्घपरिणामी तथा 
आध्यात्मिक तृप्रि नित्य अथवा अपरिणामी होती है ।         
  

ए नागराज, प्रणेता एवं लेखक मध्यस्थ दर्शन (सहअस्तित्ववाद)

अध्याय 2 

अनुभवात्मक अध्यात्मवाद : 
एक पण्चिय 

सम्पूर्ण आदर्शवाद यथा अध्यात्मवाद, अधिदेवीवाद, 

अधिभौतिकवाद रहस्यमयता और कल्पनाशीलता के योगफल में 

वांड़्मय रचित होता ही रहा। इन वांड्रमयों का मूल आशय श्रेय 

के लिए आस्थावादी प्रवृत्ति में मानव मानस को परिवर्तित करना 

ही रहा । क्योंकि भय किसी को स्वीकृत रहता नहीं, प्रलोभन 

कल्पना के अनुरूप वस्तुओं को उपलब्ध करना संभव नहीं 

रहा। इसी आधार पर शरीर यात्रा के अनन्तर मोक्ष और स्वर्ग 

मिलने के आश्वासनों को आदर्शवादी विचार द्वारा विविध प्रकार 

से प्रस्तुत किया गया । यह स्वयं भी विविध समुदाय और 

उसकी अस्मिता का आधार बना । यह भी समुदायात्मक 

अस्मिता होने के आधार पर युद्ध से मुक्त नहीं हो पाया । 

  

आस्थावादी मानसिकता से प्रेरित उक्त वाड़मय रहस्य से 

ही सम्पूर्ण आरंभ होना, रहस्य में सम्पूर्ण समा जाने की 

कल्पनामय विधि को प्रस्तुत किये । ये सब रहस्यमूलक, 

रहस्यमयी ईश्वर, अध्यात्म, देवताओं के आधार पर सृष्टि, 

स्थिति लय और स्वर्ग और मोक्षदाता के रूप में प्रतिपादित 

तत्कालीन रूप में एक आवश्यकता रही । उसी के अनुसार 

सम्माननीय लोग प्रस्तुत करते रहे अथवा प्रस्तुति के आधार पर 

सम्मानित हुए । इस दशक तक में और परिस्थितियाँ उत्पन्न हुई। 

भौतिकवादी विधि से मानव धरती को ही घायल करने के 
छ्५.744॥974577.079

परिणाम स्वरूप धरती अपने शक्ल को जैसा बदलता गया 

भोग-मानसिकता के आधार पर जनसंख्या समस्या, पर्यावरण 

समस्या, आर्थिक और राजनैतिक समस्या इसी के साथ व्यापार 

और नौकरी की समस्या घर-घर, घाट-घाट, व्यक्ति-व्यक्ति में 

पीड़ा के रूप में देखने को मिली । ये दोनों (आदर्शवाद और 

भोतिकवाद) विचार मूलतः: रहस्यमय ही है। इसके आधार पर 

ही यह सब समस्यात्मक कार्यक्रम को सुख या समाधान का 

स्त्रोत घोषित करता हुआ भ्रमित मानव परंपरा में से के लिए 

_ अनुभवात्मक अध्यात्मवाद को प्रस्तुत करना आवश्यक 

समझा गया । 

अनुभव का आधार मूलतः: सह-अस्तित्व होना देखा 

गया है। सह-अस्तित्व नित्य वर्तमान है । अस्तित्व न घटता है 

न बढ़ता है। अस्तित्व स्वयं ही सह-अस्तित्व है । अस्तित्व में, 

से, के लिए सह-अस्तित्व विधि से परमाणु में विकास, पूरकता 

विधि से होना देखा गया । इस विकासक्रम में जितने भी 

परमाणुएँ है वह सब भौतिक और रासायनिक कार्यकलापों में 

भागीदारी करता हुआ देखा गया है । परमाणु विकास पूर्वक 

गठनपूर्ण होना चैतन्य पद में संक्रमित होना पाया जाता है। यही 

चैतन्य इकाई जीवन आशा, विचार, इच्छापूर्वक कार्यरत है। 

हर मानव, जीवन एवम्‌ शरीर का संयुक्त रूप है । देखने का 

तात्पर्य समझना, समझने का तात्पर्य अनुभवमूलक विधि से 

संप्रेषित करना है । भौतिक-रासायनिक क्रियाकलापों में अनेक 

परमाणुओं से अणु रचना, अनेक अणुओं से छोटे-बड़े पिण्ड 

रचना का होना दिखाई पड़ता है । ऐसे पिण्डों के स्वरूप ग्रह, 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

गोल, नक्षत्रादि वस्तुओं के रूप में प्रकाशमान है और इस धरती 

पर रासायनिक क्रियाकलापों अथवा रासायनिक उर्मि के आधार 

पर अनेक प्रजाति की वनस्पतियाँ, अनेकानेक नस्ल की जीव 

संसार दिखाई पड़ते है । इन सबके मूल में परमाणु ही नित्य 

क्रियाशील वस्तु के रूप में देखने को मिलता है । परमाणु में 

ही विकास होने का तथ्य हर परमाणु में विभिन्न संख्यात्मक 

परमाणु अंशों का होना ही आधार के रूप में देखा गया है । 

ऐसे परमाणु विकासक्रम से गुजरते हुए अस्तित्व में रासायनिक- 

भोतिक कार्यकलापों को निश्चित व्यवस्था के रूप में सम्पन्न 

करते हुए प्रकाशमान रहता हुआ मानव देख पाता है । प्रत्येक 

मानव इसे आंशिक रूप में देखा ही रहता है साथ ही सम्पूर्ण 

रूप में देखने की आवश्यकता बनी रहती है सम्भावना समीचीन 

रहती है । समझने के अर्थ में अर्थात्‌ अनुभवमूलक विधि से 

संप्रेषित, प्रकाशित, अभिव्यक्त होने के विधि से सम्पूर्ण वस्तु को 

मानव समझना सहज है । इस क्रम में मानव का मूल अथवा 

सार्वभोम उद्देश्य समझदारी के साथ जीने की स्वीकृति आवश्यक 

है । इसी विधि से हर मानव में निष्ठा और जिम्मेदारी आवश्यक 

है। जिम्मेदारी का तात्पर्य दायित्व और कर्तव्यों को स्वयं स्फूर्त 

विधि से निर्वाह करने से है और निष्ठा का तात्पर्य है उसकी 

निरंतरता को बनाये रखने वाली समझदारी से जुड़ी हुई सूत्र से 

है। ऐसे सूत्र अनुभव से ही जुड़ा हुआ देखा गया है । इस 

प्रकार अनुभवमूलक अभिव्यक्ति, संप्रेषणा, प्रकाशन विधि से 

सर्वमानव में निहित संपूर्णता को समझने, कल्पना, विचार और 

इच्छाओं का गम्य स्थली दिखाई पड़ती है । 

छ्५.744॥974577.079



अनुभावत्मक अध्यात्मवाद ] 

अस्तित्व ही रासायनिक-भौतिक ग्रह, गोल, ब्रम्हाण्डों 

के रूप में मानव सहज कल्पना, विचार, इच्छा सम्पन्न, 

संवेदनाओं सहित होना पाया जाता है । मानव (जीवन व शरीर 

का संयुक्त रूप) अभी तक जितने भी आयाम को प्रमाणित 

करना संभव हुआ है वह केवल रूप और गुण को ही आंकलन 

करके । उसके आधार पर वांछित यांत्रिकी परिकल्पना जो 

सकारात्मक है, द्रश्रवण, दूरदर्शन, दूरगमन विधि से और 

आहार-आवास-अलंकार-द्रव्यों के रूप में प्राप्तियाँ दिखाई 

पड़ती है । यह मानव का परिभाषा में से मनाकार को साकार 

करने वाले परिकल्पनाओं अथवा चित्रण के अनुरूप अथवा 

इच्छाओं के अनुरूप ये सब प्राप्त हैं । दूसरा पक्ष जो मानव के 

लिए नकारात्मक है, सामरिक यंत्र-तंत्रो, उपकरणों को जितने 

भी जखोीरे के रूप में इकट्ठा किये, नेसर्गिक, भौगोलिक, 

ब्रह्माण्डीय संगीत में सदा-सदा हस्तेक्षप करने वाला है । इसी में 

हर समुदाय की संघर्षशील प्रवृत्ति का होना देखा गया है। इससे 

यह भी पता लग गया कि संघर्षशीलतावश ही मानव धरती का 

शक्ल बिगाड़ा है । फलस्वरूप धरती और धरती का वातावरण 

बदलना भी है जिसके आधार पर इस धरती पर रहने वाले 

मानव परंपरा का अस्तित्व रहेगी या नहीं रहेगी इस प्रश्न चिन्ह 

तक पहुँच चुके हैं । इस प्रश्न चिन्ह का सामान्य असर पूरे 

भूगोल पर ही दिखाई पड़ रही है । इसका विवरण आवश्यकीय 

स्थानों पर विस्तृत रूप में प्रस्तुत करेंगे । 

चाहे आदर्शवादी विधि से हो अथवा भौतिकवादी विधि 

से हो मानव ने अभी तक जो यात्रा की है वह स्वस्थ जगह 

ए नागराज, प्रणेता एवं लेखक मध्यस्थ दर्शन (सहअस्तित्ववाद)

नहीं है । कल्पना और भ्रम के आधार पर ही आधारित रहना 

मुख्य रूप से देखा गया है । अस्तित्व में परमाणु में विकास 

नित्य प्रभावी है। अनुस्यूत क्रिया है । इसी क्रम में परमाणु में 

गठनपूर्णता। एक अदभूत संक्रमणिक घटना के रूप में होना 

अथवा मौलिक परिवर्तन के रूप में होना जीवन नित्य वर्तमान 

रहना देखा गया है । ऐसे गठनपूर्ण परमाणु जीवन के रूप में 

चेतन्य इकाई सहज रूप में नित्य विद्यमान रहना देखा गया है। 

साथ में सह-अस्तित्व नित्य प्रकटन है, वर्तमान है । ऐसे जीवन 

ही अपने में अक्षय शक्ति, अक्षय बल सम्पन्नता सहित ही 

कार्यशील रहना पाया गया इसका प्रमाण अस्तित्व और अस्तित्व 

में अनुभव सहज शाशवत्‌ ध्रुवों के बीच विधिवत अध्ययन करने 

से हर व्यक्ति को यह समझ में आयेगा कि जीवन एक 

गठनपूर्ण परमाणु का ही स्वरूप है, चैतन्य इकाई है यह 

परमाणु-अणुबन्धन, भार-बन्धन मुक्त आशा बन्धन से अपने से 

कार्यकारिता को प्रकाशित करता है । भ्रम से आशा, विचार 

और इच्छा बन्धन शरीर को जीवन समझने के आधार पर 

कार्यकारिता प्रकाशित होता है । इसके उपरान्त जागृतिशीलता 

की कार्यकारिता और जागृति और जागृतिपूर्ण कार्यकारिता से 

अस्तित्व में अध्ययनगम्य और अनुभवगम्य है । यही अनुभवात्मक 

अध्यात्मवाद का तात्पर्य है । 

व्यापक वस्तु रूपी साम्य ऊर्जा में जड़-चेैतन्य प्रकृति 

संपुक्‍त, क्रियाशील एवम्‌ वर्तमान है । सह-अस्तित्व में अनुभव 

दृष्टा, कर्ता, भोक्ता मानव ही है । मानव शरीर और जीवन 

का संयुक्त रूप है । इसे भली प्रकार से समझा गया है। शरीर   

का स्वरूप भौतिक-रासायनिक रचना के रूप में प्रमाणित है जो 

प्राण कोषा और रचना सूत्र के आधार पर विविध वंशों में शरीर 

रचना अपने-अपने मौलिक रूप में होना समझा गया है । 

इसका प्रमाण विविध रूप में रचना में होना, विविध शक्ल के 

जीव जानवर, मानव शरीर रचनाओं का वंशानुषंगीय विधि से 

सम्पन्न होता हुआ वर्तमान है । संपूर्ण प्रमाण वर्तमान में ही 

प्रमाणित होता है । इस प्रकार भौतिक-रासायनिक रचनाएं 

विविध स्वरूप में होना स्पष्ट हो जाता है। रचना की विविधता 

ही नस्ल का आधार होना स्वाभाविक है । जबकि जीवन हर 

नस्ल, हर रंग, हर देश, हर काल में समान रूप में होना देखा 

गया है । इसका प्रमाण कल्पनाशीलता, कर्मस्वतंत्रता हर देश, 

हर काल में स्थित हर मानव में वर्तमान होना सर्वेक्षित है । 

दूसरा हर मानव कर्म-स्वतंत्रता के साथ कार्यरत रहना देखने को 

मिलता है और फल भोगते समय में परतंत्र होना भी देखा गया 

है अथवा विवश होना भी देखा गया है । परतंत्रता और 

विवशता का तात्पर्य वांछित, अपेक्षित फलन न होते हुए उसे 

भोगने में है । जैसे :- गन्दी हवा किसी को वांछित नहीं है । 

मानव स्वयं ही ऐसे कर्मों को कर गया है (केवल इसी 200 वर्ष 

में उसमें भी 00 वर्ष सर्वाधिक रूप में) कि धरती के सभी 

ओर बहने वाले विरल-तत्व रूपी प्राण वायु को बिगाड़ रखा 

है-इसको करते समय हर विज्ञानी स्वतंत्र रहा है । हर उद्योगपति 

पूंजी की अस्मितावश स्वतंत्र रहा है । इसे भोगने के लिए 

विवश है । इसी प्रकार विकिरणीय क्रियाकलापों के विसर्जित 

परिणामों से हवा, धरती और जल प्रदूषण की तकलीफ, अर्थात्‌ 

  

ए नागराज, प्रणेता एवं लेखक मध्यस्थ दर्शन (सहअस्तित्ववाद)

जलवायु, धरती प्रदूषण की अस्वीकृतियाँ मानव में धीरे-धीरे बढ़ 

रही है । ऐसे संकट के पराकाष्टा में मानव से ही इसका 

समाधान निकलना स्वाभाविक है । शरीर का दृष्टा भी जीवन ही 

है इसलिये जागृत मानव ही हर समस्या का समाधान और 
उसका निरन्तर स्रोत होना पाया गया है, देखा गया है। 

मानव भ्रमवश शरीर को ही जीवन मानकर अपने सभी 

क्रियाकलापों को करता है-तभी वह सब किया गया का 

परिणाम समस्याओं के रूप में होती है । समस्याएँ मानव को 

स्वीकार नहीं है । विज्ञानियों के अनुसार शरीर ही जीवन होना 

बताया गया है । भ्रम का यही प्रधान बिन्दु है जबकि 

संज्ञाशीलता और संवेदनशीलता का संतुलन-संगीत परमावश्यक 

है । हर मानव में संवेदनशीलता, संज्ञाशशीलता का होना पाया 

जाता है | जैसे ऊपर कहे गये उदाहरण के आधार पर स्पष्ट हो 

जाता है कि मानव अपने कर्म स्वतंत्रतावश विज्ञान, तकनीकी, 

प्रौद्योगिकी विधि से सामरिक दृष्टियों के और मानव में निहित 

सुविधा-संग्रह रूपी प्रलोभन की तुष्टि के लिये सम्पूर्ण पर्यावरण 

को दूषित कर दिया और धरती बीमार हो गई। यह विज्ञान 

सहज कर्म-स्वतंत्रता का फल है। पर्यावरण संतुलन सहज, 

संगीत सहज, अवधारणा और अनुभव होने के उपरान्त मानव 

अपने कर्म स्वतंत्रता को समस्याकारी कार्यों में नियोजित करना 

समाप्त हो जाता है । सरंज्ञाशीलता ही अनुभव सूत्र है- 

संवेदनशीलता ही कार्यसूत्र है। अनुभव ही ज्ञान-स्वरूप है । यह 

स्वयं नित्य समाधान और प्रामाणिकता है । 

  

अनुभवमूलक सभी कार्यकलाप सत्य, समाधान और 

न्याय के रूप में प्रमाणित होता है | न्याय को हम नैसर्गिक 

और मानव संबंधों के साथ अनुभव किये हैं । इसे हर मानव 

अनुभव करने योग्य इकाई है, इसकी आवश्यकता सदा-सदा ही 

बना है । मानव परंपरा में अनुभवमूलक अभिव्यक्ति ही ज्ञानावस्था 

का सार्थक, आवश्यक, वांछित कार्य होना देखा गया है। इसी 

आधार पर अनुभवमूलक विचार के रूप में इस ग्रन्थ को प्रस्तुत 

करने की आवश्यकता निर्मित हुई । 

ज्ञानावस्था सहज मानव में, से, के लिये अनुभव 

प्रामाणिकता के रूप में सर्वोपरि प्रमाण है । नियम, न्याय, धर्म, 

सत्य यह अनुभवमूलक विधि से ही प्रमाणित होना देखा गया । 

अनुभव का मूल रूप (स्थिर बिन्दु) जानने-मानने का 

तृप्ति बिन्दु ही है | जानने-मानने का जो मौलिक स्थिति 
कारण-गुण-गणित है वह केवल मानव में ही होना पाया जाता 

है । यह कल्पनाशीलता ओर जागृति की सम्भावना के योगफल 

में गतित होना पाया जाता है। इसी प्रकार नियम, न्याय, धर्म, 

सत्य भी अध्ययन विधि से जानना; मानना बन जाता है। 

फलस्वरूप प्रामाणिक होने के लिये पहचानना, निर्वाह करना 

सम्भावना निर्मित होती है । 

प्रामाणिकता का स्वरूप जानने-मानने की तृप्ति बिन्दु को 

अनुभव करना ही है । जानने का मूल तत्व सह-अस्तित्व रूपी 

अस्तित्व ही है । अस्तित्व में ही जीवन और जागृति, अस्तित्व 

में ही विकास और रचना-विरचना होना देखा गया है । यही 

जानने का तात्पर्य है। इसी के आधार पर मानव का सम्पूर्ण 

कार्य-व्यवहार निर्धारित हो जाना ही, निर्धारित विधि से मानव 
ए नागराज, प्रणेता एवं लेखक मध्यस्थ दर्शन (सहअस्तित्ववाद)


